
rien veu de femblable, & 1'attribuent 2 'efficace du
S. Baptefme. Vn autre nous difoit vn iour auec
beaucoup de ioye, que fon petit [7] garcon, qui eftoit
prefque toufiours malade, & comme tout etique auant
le Baptefme, s’eftoit du depuis parfaictement bien
porté. Cecy fuffira pour monftrer comme Noftre
Seigneur va leur imprimant vne grande opinion de ce
diuin Sacrement; laquelle fe fortifie par la bonne &
entiere fanté que Dieu nous donne, & qu’il a toufiours
donnée a tous les Frangois qui ont efté en ce pays:
car, difent-ils, c¢’eft merueille qu horfmis vn feul qui
eft mort icy de {fa mort naturelle, tous les autres, de-
puis vingt-cing ans ou enuiron qu’on y hante, n’ayent
quafi pas efté malades.

De tout cecy on pourra facilement recueillir I'eftat
prefent du Chriftianifme naiffant en ce pays, & V'ef-
perance du futur. Deux ou trois chofes y feruiront
encor. La premiere eft la methode que nous tenons
a linftruction des Sauuages. Nous affemblons les
hommes le plus fouuent que nous pouuons, car leurs
confeils, leurs feftins, leurs ieux, & leurs danfes ne
nous permettent pas de les auoir icy a toute heure,
ny tous les iours. Nous auons égard particulierement
aux Anciens, d’autant que ce font eux qui determi-
nent & decident des affaires, & tout fe fait {fuiuant
leurs aduis. [8] Tous viennent volontiers nous en-
tendre, tous vniuerfellement difent qu'ils ont enuie
d’aller au Ciel, & qu’ils redoutent ces braifes ardentes
de T'enfer: ils n’ont quafi rien & nous repliquer, nous
fouhaitterions quelquesfois qu'ils propofaffent plus de
doutes, ce qui nous donneroit toufiours plus d’occafid
de leur déchiffrer par le menu nos faincts Myf{teres.
En verité les Comandemens de Dieu font tres-iuftes




